
ՀԻՄՆԱՎՈՐՈՒՄ

<<ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ,

ՋՐԱՅԻՆ  ԿՈՄԻՏԵԻՆ ԱՄՐԱՑՆԵԼՈՒ ԵՎ <<ՎԵՈԼԻԱ ՋՈՒՐ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ՀԱՆՁՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը` <<Որպես նվիրատվություն գույք ընդունելու, Ջրային կոմիտեին ամրացնելու և <<Վեոլիա Ջուր>> փակ բաժնետիրական ընկերությանը վարձակալության հանձնելու մասին>> Հայաստանի Հանրապետության կառավարության որոշման (այսուհետ՝ Որոշում) նախագծի ընդունումը պայմանավորված է Հայաստանի Հանրապետության Երևան քաղաքի Արաբկիր վարչական շրջանի Ն․ Ադոնց 6/2 շենքի, 243 հասցեի պոմպակայանի (Այսուհետ՝ Գույք) հանձնման արդյունքում՝ ակտիվների տնօրինման ու հաշվառման անհրաժեշտությամբ:

          Ընթացիկ իրավիճակը և խնդիրները՝ Գույքի հանձնման և դրա հետագա տնօրինման և հաշվառման, ինչպես նաև ջրամատակարարման և ջրահեռացման ծառայությունների մատուցման բարելավման նպատակով անհրաժեշտ է Գույքը  Ջրային կոմիտեին ամրացնելուց հետո վարձակալությամբ հանձնել <<Վեոլիա Ջուր>> փակ բաժնետիրական ընկերությանը, քանի որ խմելու ջրամատակարարման և ջրահեռացման (կեղտաջրերի մաքրման) ծառայությունների մատուցման լիցենզիա ունեցող անձին է իրավունք տրվում օրենքով սահմանված կարգով խմելու ջրի մատակարարման, ջրահեռացման, կեղտաջրերի մաքրման ծառայություններ մատուցել բաժանորդներին, իրականացնել ջրի մեծածախ վաճառք, ինչպես նաև իր սպասարկման տարածքում կառավարել, շահագործել, պահպանել, բարելավել և ընդլայնել իր ջրային համակարգը։ Գույքի հետ կապված խնդիրների կարգավորման և պատշաճ սպասարկում իրականացնելու նպատակով անհրաժեշտություն է առաջացել սույն կառավարության որոշման նախագծի ընդունումը:

Տվյալ բնագավառում իրականացվող քաղաքականությունը՝ ջրամատակարարման համակարգերի ծառայությունների մատուցման բարելավումն է: 
Կարգավորման նպատակը և բնույթը` Որոշման նախագծի ընդունման նպատակը գույքը վարձակալությամբ <<Վեոլիա Ջուր>> փակ բաժնետիրական ընկերությանը հանձնելն է:
 Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է Ջրային կոմիտեի կողմից:
Ակնկալվող արդյունքը` Նշված որոշման ընդունումը հնարավորություն կտա Ջրային կոմիտեին և <<Վեոլիա Ջուր>> փակ բաժնետիրական ընկերությանը կազմակերպելու պետական գույքի համալրումը և հաշվառումը` Հայաստանի Հանրապետության հաշվապահական ստանդարտներին համապատասխան, ինպես նաև ջրամատակարարման համակարգերի հուսալի և անվտանգ շահագործումը ու Հայաստանի Հանրապետության խմելու ջրի որակի ստանդարտներին համապատասխան ջրի մատակարարման ապահովումը:
 Ջրային կոմիտե
